
GOUVÈNÈ CUOMO ANONSE DEPATMAN SÈVIS FINANSYE AP FÈ ANKÈT NAN DEPANS MEDIKAL DEYÒ 

REZO KI AFEKTE NOUYÒKÈ YO TOUPATOU NAN ETA A 

 

Rapò a montre Bezwen Ijan Pou Gen Plis Transparans ak Pi Bon Pwoteksyon Konsomatè pou 

Konsomatè yo Ka Sispann Resevwa Bòdwo ki Bay Yo Sezisman 

 

Jodi a, Gouvènè Andrew M. Cuomo te anonse Depatman Sèvis Finansye (DFS) ap mennen yon ankèt sou 

depans medikal deyò rezo ki afekte Nouyòkè ki toupatou nan eta a, anpil ladan yo pa gen mwayen pou 

fè depans deyò rezo a. Answit, DFS te pibliye yon rapò ki montre gen yon bezwen ijan pou gen plis 

transparans nan konpayi asirans yo ak nan founisè sèvis medikal yo, ak pi bon mezi pou pwoteje 

konsomatè yo pou asire Nouyòkè yo sispann resevwa bòdwo sanzatann. 

 

Ankèt la te kòmanse akòz yon gwo kantite plent konsomatè yo. DFS te remake anpil bòdwo medikal 

deyò rezo a reprezante youn nan pi plent ki pi komen yo te resevwa nan ajans lan. 

 

Nouyòkè yo kapab li rapò a nan sitwèb http://www.governor.ny.gov/assets/documents/DFS%20Report.pdf  

 

Gouvènè Cuomo di konsa, “Gwo depans asirans sante ak swen sante se yon gwo fado pou pifò Nouyòkè 

yo. Ankèt nou an montre gen twòp moun ki resevwa bòdwo medikal ki twò wo lè yo te panse konpayi 

asirans yo te garanti swen yo. Nou pa kapab kite sa kontinye. Nou dwe travay avèk konpayi asirans yo ak 

founisè sèvis medikal yo pou asire tout Nouyòkè yo byen konprann ak konnen kondisyon ki nan kontra 

swen sante yo.” 

 

Sipè‐Entandan Sèvis Finansye a, Benjamin M. Lawsky, di konsa, “Rapò nou a montre twò souvan tout 

moun ki eseye tout sa yo kapab pou rete nan rezo a toujou jwenn sipriz ki pi anmèdan ‐‐ yon gwo bòdwo 

ki deyò rezo a. Nou bezwen fè refòm nan sistèm nou an kounye a pou pwoteje Nouyòkè klas mwayèn ki 

kapab gen omwen mwayen pou fè lòt gwo depans sa yo.” 

 

Sherry Tomasky, Direktè Sipò American Cancer Association, di konsa, “Sa a se yon pwoblèm jeneral ki 

toumante pasyan ki gen kansè yo. Nouyòkè ki gen estrès ak gwo enkyetid pou tretman kansè yo pa ta 

dwe jwenn gwo fado pou panse sou gwo depans sanzatann yo pa gen mwayen pou fè. Mwen bat bravo 

pou Gouvènè Cuomo ak Sipè‐Entandan Lawsky pou kalite dirijan yo sou pwoblèm sa a, epi mwen pa ka 

tann pou travay avèk yo pou korije sa ki pa bon.” 

 

Elisabeth Benjamin, ki nan Health Care for All New York ak Vis‐Prezidan Health Initiatives nan the 

Community Service Society of New York, di konsa, “HCFANY kontan poutèt Depatman Sèvis Finansye te 

fè ankèt enpòtan sa a sou bòdwo deyò rezo a ki bay sipriz. Pandan twò lontan, se pasyan yo pran nan 

pyèj nan biwokrasi faktirasyon ki pa klè ant founisè yo ak konpayi asirans yo. Ankèt Depatman an 

montre kijan pwoblèm sa a enpòtan, epitou HCFANY kanpe toupare pou ede jwenn yon vrè solisyon ki 

efikas pou pasyan New York yo.”  

 

Rapò Depatman an te bay rezilta sa yo: 

 

Twòp bòdwo sanzatann: DFS te jwenn anpil ka kote yon konsomatè fèt tout sa ki posib pou itilize sèvis 

yon founisè swen sante ki nan rezo a pou sèvis ki pa ijan, men malgre sa, li resevwa yon bòdwo yon 

espesyalis (souvan yon radyològ, yon anestezis oswa laboratwa) konsomatè a pa konnen oswa pa 

remake ki pa t nan rezo a.  

 

Yon ka konsène yon timoun ki te fè yon operasyon nan kè li yo te louvri. Yo pa t fè paran timoun nan 

konnen yon asistan chirijyen ta patisipe nan pwosedi a, epi asistan chirijyen an pa t nan rezo a. Yo te 

fòse fanmi an peye $5.000 nan bòdwo doktè a ki te $6.400. 

 

Yon lòt ka konsène yon pasyan ki te resevwa yon bòdwo $1.300 sanzatann pou sa ki te sanble yon 

anestezi ki pa nan rezo a. 

 

Bòdwo pou ijans yo twò wo: Twò souvan, founisè deyò rezo a ki ofri sèvis pou ijans yo – yon sikonstans 

kote konsomatè yo pa kapab montre yo difisil sou si founisè a nan rezo a – pran avantaj nan sitiyasyon 

an epi chanje frè pou peye a anplis sa Medicare oswa asirans lan ta peye nan rezo a.  

 

Nan anketè DFS yo te egzamine yo, bòdwo mwayen deyò rezo a pou ijans yo te $7.006 dola. Sa reprezante 14 

dwa sa Medicare ta peye a. Frè mwayen deyò rezo a pou peye pou radyoloji te 33 fwa sa Medicare peye a. 

Yon newo‐chirijyen te reklame $159.000 pou yon pwosedi pou ijans Medicare peye $8.500. 

 

Konpayi asirans yo peye mwens nan frè swen ki deyò rezo a: Ankèt la te jwenn konpayi asirans yo ap 

vanse nan yon sistèm ki fè gwo ogmantasyon nan kantite lajan li koute konsomatè yo lè yo swiv tretman 

an deyò rezo a. Pou detèmine sa yo ta peye pou swen ki pa nan rezo a, pifò konpayi asirans yo konn 

itilize sa yo konnen kòm tarif nòmal ak òdinè (UCR), ki sipoze reprezante yon mwayèn vrè bòdwo pou 

yon pwosedi nan rejyon sa a. Men, kounye a, pifò itilize tarif Medicare, ki diminye kantite lajan konpayi 

asirans yo peye a egzakteman mwatye oswa plis nan pifò ka yo. Konpayi asirans yo fè chanjman sa a 

difisil pou konsomatè yo konprann, paske yo fè kèk konsomatè konnen yo pral kòmanse ant 80% tarif 

nòmal ak òdinè ak 140% Medicare, ki sonnen tankou yon amelyorasyon, men ki pa sa vre.  

 

Nan yon ka, yon pasyan te jwenn apwobasyon pou yon operasyon avèk tarif nòmal ak òdinè a. Konpayi 

asirans lan te di li ta peye $31.978 nan frè $47.685 la. Anvan operasyon an te ka fèt, konpayi asirans lan 

te chanje an Barèm Frè Medicare epi konpayi asirans lan ta peye sèlman $4.864,62. 

 

Konsomatè yo pa kapab konpare pri yo anvan operasyon an. Paske plan sante yo chanje kounye a ant 

diferan tarif pwoteksyon pou doktè ki pa nan rezo a, yo kite konsomatè yo nan yon pozisyon ki difisil 

anpil lè y ap chwazi plan yo. Yo senpleman pa kapab konpare pòm avèk pòm lè, pa egzanp, yon plan ofri 

pou garanti 80% UCR, epi yon lòt plan ofri pou garanti 140 pousan tarif Medicare. 

 

Men yon lòt pwoblèm yo te jwenn nan ankèt la: menm lè konsomatè yo pa gen chwa, men pou yo 

chèche swen deyò rezo a, pifò konsomatè yo dwe peye frè siplemantè. Se sèlman konsomatè ki nan 

HMO yo ki jwenn pwoteksyon lè yo dwe pran sèvis medikal deyò rezo a. 

 

Selon rezilta ankèt DFS la, DFS te pwopoze solisyon ki anba la yo:  

 

Ogmante divilgasyon enfòmasyon founisè yo: Nan sitiyasyon ki pa ijan yo, founisè yo ta dwe fè konnen 

si tout sèvis yo nan rezo a oswa pa nan rezo a anvan yo bay sèvis yo, ak kantite lajan y ap reklame, 

epitou konpayi asirans yo ta dwe fè konnen konbyen lajan y ap garanti. 

 

Ogmante divilgasyon enfòmasyon konpayi asirans yo: Konpayi asirans yo ta dwe kite konsomatè yo fè 

yon konparezon serye “pòm avèk pòm” konsènan kantite lajan depans pou sèvis ki pa nan rezo y ap 

garanti lè y ap chwazi yon plan, si konpayi asirans lan itilize UCR oswa tarif Medicare.  

 

Entèdi frè egzajere yo: Founisè ki deyò rezo a ta dwe jwenn entèdiksyon pou reklame frè egzajere pou 

sèvis ijan yo. 

 

Amelyore pwoteksyon rezo a: Amelyore pwoteksyon rezo a: Yo dwe amelyore pwoteksyon konpetans 

rezo a. Konsomatè ki pa nan HMO yo ta dwe resevwa menm pwoteksyon konpetans rezo a yo bay pou 

konsomatè ki gen pwoteksyon HMO a.  

 

Nouyòkè ki gen kesyon oswa plent konsènan bòdwo medikal yo ta dwe ale nan sitwèb 

http://www.dfs.ny.gov/consumer/fileacomplaint.htm or visit www.dfs.ny.gov. 

